წალენჯიხის მუნიციპალიტეტის საკრებულოს
სხდომის ოქმი N 8

ქ. წალენჯიხა                                                                                                2022 წლის 13 ივნისი

    2022 წლის 13 ივნისს, გაიმართა წალენჯიხის მუნიციპალიტეტის საკრებულოს  სხდომა. სხდომას თავმჯდომარეობდა საკრებულოს თავმჯდომარე კორნელი სალია, ესწრებოდა საკრებულოს 24 წევრი: ავთანდილ გაბელია, გიორგი დარსალია, ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია, ბესიკ ფარცვანია,ზაზა უბილავა,ნანა კეკუა, სოლომონ სარია, თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია, ნანა ლემონჯავა. სხდომას აგრეთვე ესწრებოდნენ: მუნიციპალიტეტის მერის პირველი მოადგილე ივანე ბურდული, მერის მოადგილე თამარ ბელქანია, მერის თანაშემწე ალბერტ ჭანია, საკრებულოს აპარატის უფროსი-იზოლდა მოლაშხია, მუნიციპალიტეტის მერიის სამსახურებისა და აპარატის თანამშრომლები, პრესისა და ტელევიზიების წარმომადგენლები.
  სხდომა დაიწყო: 11:00 სთ-ზე
 
                                                  დ ღ ი ს      წ ე ს რ ი გ ი:

1.  ,,წალენჯიხის მუნიციპალიტეტის მერიის დებულების დამტკიცების შესახებ“ წალენჯიხის მუნიციპალიტეტის საკრებულოს 2017 წლის 10 ნოემბრის №39 დადგენილებაში ცვლილების შეტანის თაობაზე 
           მომხსენებელი: ივანე ბურდული, მუნიციპალიტეტის მერის პირველი მოადგილე

2.წალენჯიხის მუნიციპალიტეტის მერიის ადმინისტრაციული სამსახურის დებულების დამტკიცების შესახებ
          მომხსენებელი: ივანე ბურდული, მუნიციპალიტეტის მერის პირველი მოადგილე

3.წალენჯიხის მუნიციპალიტეტის მერიის ეკონომიკისა და ინფრასტრუქტურის განვითარების სამსახურის დებულების დამტკიცების  შესახებ
           მომხსენებელი:  ივანე ბურდული, მუნიციპალიტეტის მერის პირველი მოადგილე

4.წალენჯიხის მუნიციპალიტეტის მერიის ზედამხედველობის სამსახურის დებულების  დამტკიცების შესახებ
           მომხსენებელი: ივანე ბურდული, მუნიციპალიტეტის მერის პირველი მოადგილე

5.წალენჯიხის მუნიციპალიტეტის მერიის შიდა აუდიტის სამსახურის დებულების დამტკიცების შესახებ
           მომხსენებელი: ივანე ბურდული, მუნიციპალიტეტის მერის პირველი მოადგილე

6.წალენჯიხის მუნიციპალიტეტის მერიის კულტურისა და სოციალური დაცვის სამსახურის დებულების დამტკიცების შესახებ             
             მომხსენებელი: ივანე ბურდული, მუნიციპალიტეტის მერის პირველი მოადგილე

7.წალენჯიხის მუნიციპალიტეტის მერიის საშტატო ნუსხისა და წალენჯიხის მუნიციპალიტეტის მერიის პოლიტიკური თანამდებობის პირთა, პროფესიულ საჯარო მოხელეთა და ადმინისტრაციული ხელშეკრულებით დასაქმებულ პირთა თანამდებობრივი სარგოების ოდენობების განსაზღვრის შესახებ
         მომხსენებელი: ივანე ბურდული, მუნიციპალიტეტის მერის პირველი მოადგილე

8.წალენჯიხის მუნიციპალიტეტის საკრებულოსა და წალენჯიხის მუნიციპალიტეტის მერიის წარმომადგენლობითი ხარჯების დაფინანსებისა და ხარჯვის წესის შესახებ
           მომხსენებელი:  ბაჩანა ქანთარია, მუნიციპალიტეტის საკრებულოს  საფინანსო-საბიუჯეტო საკითხთა  კომისიის თავმჯდომარე
               
                   9. წალენჯიხის მუნიციპალიტეტის გენდერული თანასწორობის საბჭოს 2022-2023 წლების 
                     სამოქმედო გეგმის დამტკიცების შესახებ
                              მომხსენებელი: კორნელი სალია, წალენჯიხის მუნიციპალიტეტის საკრებულოს თავმჯდომარე

     10.სხვადასხვა
                          

    სხდომის გახსნის შემდეგ, დღის წესრიგის დამტკიცებამდე, სხდომის თავმჯდომარემ კორნელი სალიამ საკრებულოს წევრებს მიაწოდა ინფორმაცია, რომ მერიამ  ცვლილებები განახორციელა რეორგანიზაციასთან დაკავშირებულ ნორმატიული აქტების პროექტებში: ადმინისტრაციულ სამსახურში უცვლელად რჩება საზოგადოებასთან ურთიერთობის განყოფილება, კულტურისა და სოციალური სამსახურს ემატება ერთი განყოფილება  სპორტისა და ტურიზმის მიმართულებით; სხდომის თავმჯდომარემ აღნიშნა, რომ გარკვეული ტექნიკური საკითხებია მოსაგვარებელი და ამიტომ სხდომა უნდა გადაიდოს 1500 საათამდე.
    ღია კენჭისყრით,  (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია,), წინააღმდეგი 10 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია, ბესიკ ფარცვანია,ზაზა უბილავა,ნანა კეკუა, სოლომონ სარია, ნანა ლემონჯავა) სხდომა გადაიდო 2022 წლის 13 ივნისის 15:00 საათამდე.
   2022 წლის 13 ივნისს 15:00 საათზე გაგრძელდა საკრებულოს მორიგი  სხდომა. სხდომის დაწყებამდე საკრებულოს წევრებმა გაიარეს რეგისტრაცია. სხდომას, საკრებულოს თავმჯდომარის კორნელი სალიას გარდა,  ესწრებოდა საკრებულოს 23  წევრი: ავთანდილ გაბელია, გიორგი დარსალია, ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია, ბესიკ ფარცვანია,ზაზა უბილავა,ნანა კეკუა, სოლომონ სარია, თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია, ნანა ლემონჯავა.
    საკრებულოს თავმჯდომარე კორნელი სალიამ  საკრებულოს წევრებს გააცნო სხდომის დღის წესრიგი. 
   საკრებულოს წევრებს წარმოდგენილი საკრებულოს სხდომის დღის წესრიგის პროექტის მიმართ შენიშვნა ან დამატება არ დაუფიქსირებიათ . სხდომის თავმჯდომარემ წარმოდგენილი სახით კენჭისყრაზე დააყენა სხდომის  დღის წესრიგი. ღია კენჭისყრით, ხმათა უმრავლესობით, (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 10 დეპუტატი (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია, ბესიკ ფარცვანია,ზაზა უბილავა,ნანა კეკუა, სოლომონ სარია, ნანა ლემონჯავა)  დღის წესრიგი დამტკიცდა.
   ვინაიდან  დღის წესრიგით გათვალისწინებული 7  საკითხი ერთმანეთთან იყო  კავშირში,  შეეხებოდა  მერიაში მიმდინარე რეორგანიზაციის პროცესებს, საკრებულოს თავმჯდომარის ინციატივით, კამათი ამ საკითხებზე გაერთიანებულ იქნა. 
      საკრებულოს წევრმა თენგიზ ფიფიამ  სხდომის თავმჯდომარეს მიმართა, თუ როდის შემოვიდა და რა პროცედურები გაიარა საკითხმა საკრებულოს სხდომაზე გატანამდე. აღნიშნა, რომ წარმოუდგენელი იყო დროის ამ მცირე შუალედში გაცნობოდნენ საკითხს, მერიას საკითხი არასრულად ჰქონდა წარმოდგენილი, საკრებულოს წევრებს არ მიუღიათ კორექტირებული საშტატო ნუსხა,  სამანდატო, იურიდიულ და საპროცედურო საკითხთა   კომისიის სხდომა საკრებულოს სხდომის დაწყებამდე 5 წუთით ადრე ჩატარდა და კომისიას დასკვნა არ წამოუდგენია. თენგიზ ფიფიამ ისაუბრა იმაზე, რომ კანონმდებლობით განაზღვრულია რა პროცედურები უნდა გაიაროს საკითხმა საკრებულოს სხდომაზე გატანამდე,   რომ ასე არ უნდა ტარდებოდეს კომისიის სხდომები, არ უნდა ირღვეოდეს რეგლამენტი, სრულად უნდა იყოს მერიის მხრიდან წარმოდგენილი დოკუმენტაცია და გაცნობისთვის საჭირო დრო უნდა იყოს გამოყოფილი. მერმა არაერთხელ წარმოადგინა შესწორებული ვარიანტი, თუმცა ჯერაც არა აქვს ჩამოყალიბებული და წარმოდგენილი სრულყოფილი პროექტი, აღნიშნა, რომ ფრაქცია „ქართული ოცნება- დემოკრატიული საქართველო“ მხარს არ დაუჭერს ამ საკითხს და სამართლებრივად  იდავებენ ამაზე. თენგიზ ფიფიამ შესთავაზა საკრებულოს წევრებს, საკითხი  შეესწავლათ  სიღრმისეულად და შემდეგ გაეტანათ საკრებულოს სხდომაზე განსახილველად, თუ ვინმეს კვალიფიკაცია არ იყო მოსაწონი მერიისთვის ან პიროვნულად მიუღებელია  ეს არ ნიშნავდა შტატის გაუქმების აუცილებლობას, თუ ფუნქციას ვერ ასრულებს თანამშრომელი, ამის გამო განყოფილება თუ საშტატო ერთეული არ უნდა უქმდებოდეს. თენგიზ ფიფიამ არასწორად მიიჩნია გენდერული თანასწორობის მიმართულებით არსებული საშტატო ერთეულის გაუქმება და ამ ფუნქციის სხვა ერთეულისთვის შეთავსება. მან თქვა, რომ   გამოკვეთილად და ნათლად ჩანს, რომ მერიის რეორგანიზაცია პიროვნებებზეა მორგებული და  არა განყოფილების და სამსახურის მნიშვნელობაზე, დატოვებულ იქნა ყველა ის საშტატო ერთეული რომელსაც „პატრონი“  გამოუჩნდა და სხვა დანარჩენი გაიწირა.
     საკრებულოს წევრმა ბესიკ ფარცვანიამ აღნიშნა, რომ საკითხის გასაცნობად დოკუმენტაცია სრულყოფილად არაა წარმოდგენილი  , მერიას არ წარმოუდგენია კორექტირებული საშტატო ნუსხა. ამასთან, მან მომხსენებელს მიმართა, თუ რა კრიტერიუმით აუქმებდნენ შესყიდვების განყოფილებაში ერთ საშტატო ერთეულს, მაშინ როცა შესყიდვების განყოფილებას უფუნქციოს ნამდვილად ვერ ვუწოდებთ  და ერთერთი ყველაზე დატვირთული განყოფილებაა.
    საკრებულოს წევრმა დარეჯან დადიანმა სამანდატო, იურიდიულ და საპროცედურო საკითხთა კომისიის  თავმჯდომარეს კითხვით მიმართა დაირღვა თუ არა იურიდიულად პროცედურები , დაცული იყო  თუ არა რეგლამენტი და მიუთითა წარმოედგინათ კომისიის დასკვნა. რაზეც სამანდატო, იურიდიულ და საპროცედურო საკითხთა კომისიის  თავმჯდომარემ რომან კვარაცხელიამ უპასუხა , რომ ყველაფერი პროცედურების დაცვით ჩატარდა და არანაირად არ დარღვეულა რეგლამენტი, რომ  აღნიშნულ საკითხებზე 2- ჯერ ჩატარდა კომისიის სხდომა. დარეჯან დადიანმა აღნიშნა, რომ ვინაიდა 1450 -სთ-ზე შემოვიდა საკითხი, სხდომა 1500 -სთ-ზე დაიწყო, ეს რეგლამენტის და პროცედურების აშკარა დარღვევა იყო.  მანვე ისაუბრა თანამშრომელთა სამსახურში გამოცხადების თაობაზე, თქვა, რომ პანდემიის დროს პრემიერ-მინისტრის  განკარგულებით დასაქმებულთა 20%-ზე მეტი  არ უნდა გამოცხადებულიყო  სამსახურში და ეს არ უნდა იყოს სამსახურიდან გათავისუფლების საფუძველი. დარეჯან დადიანმა დაუშვებლად  მიიჩნია გენდერზე პასუხისმგებელი პირის შტატის გაუქმება, მაშინ როცა გენდერული თანასწორობის საკითხები  მთელი ქვეყნის    მასშტაბით ასე პრიორიტეტული  გახდა.
   საკრებულოს წევრმა ლევან მებონიამ მომხსენებელს მიმართა, თუ რა აუცილებლობას წარმოადგენდა დაწესებულების რეორგანიზაცია, მიუთითა, რომ ჯერ  დაეწერათ სამუშაოთა აღწერილობები, გაერკვიათ ფუნქციები და  შემდეგ უფრო მარტივი იქნებოდა გადაწყვეტილების მიღება. 
    „წალენჯიხა საქართველოსთვის“ ფრაქციის თავმჯდომარე გონერ კვარაცხელიამ აღნიშნა, რომ ვინც სამსახურში არ დადის და უფუნქციოა მათი დატოვება სრულიად მიუღებელია,  რეორგანიზაცია საჭიროა, თუმცა ფრაქციას ჰქონდა გარკვეული შენიშვნები და პრიორიტეტულად მიაჩნდათ  სოციალური და ბავშვთა უფლებების დაცვის საკითხების წინ წამოწევა და ამ კუთხით სამსახურში  2 განყოფილების შექმნა.
   საკრებულოს თავმჯდომარის პირველმა მოადგილემ ავთანდილ გაბელიამ იმ ფონზე, როცა მუნიციპალიტეტში რეგისტრირებულია 10000-მდე დევნილი, აუცილებლობად მიიჩნია დევნილთა საკითხებზე პასუხისმგებელი პირის საშტატო ერთეულის გათვალისწინება კულტურისა და ბავშვთა უფლებების დაცვის სამსახურში.
  მომხსენებელმა, მერის პირველმა მოადგილე,  ივანე ბურდულმა დებატებში მონაწილე პირებს უპასუხა ,რომ მერია კონსტრუქციულ რეჟიმში თანამშრომლობს საკრებულოსთან. სტრუქტურის ის მოდელი, რაც წარმოადგინა  მერიამ,  მისაღებია. აღნიშნა, რომ რეგლამენტი არ დარღვეულა, დროით არ არის გამიჯნული პროცედურული საკითხები.  მერიამ იმსჯელა საკრებულოს შენიშვნებზე და წინადადებებზე, მათ შორის ფრაქცია „წალენჯიხა-საქართველოსთვის“ შენიშვნებზე, და თითქმის სრულად არის კორექტირებულ პროექტებში გათვალისწინებული.საზოგადოებასთან ურთიერთობის განყოფილება როგორც იყო შემოთავაზებული , თითქმის ისევე რჩება. მიზანშეწონილად იქნა მიჩნეული ახალგაზრდულ საქმეთა და ტურიზმის განყოფილება და კულტურის განყოფილება იყოს ცალ-ცალკე, მუნიციპალური ტრანსპორტის  კუთხით დარჩა ერთი საშტატო ერთეული. ივანე ბურდულმა   აღნიშნა, რომ მერიამ პრიორიტეტების გათვალისწინებით მიიღო გადაწყვეტილება, მცირედი შეცვლილი სახით წარმოადგინეს სამართლებრივი აქტები, რომლის საფუძველზეც  შემცირება იქნება მინიმალური-სულ 9 საშტატო ერთეული. მიაჩნიათ, რომ  არ არის აუცილებელი 3 საშტატო ერთეული ერთი საქმისთვის, არ არის აუცილებელი ცალკე საშტატო ერთეული ონლაინ ტრენინგებისთვის, არ არის საჭირო ამდენი საშტატო ერთეული ტრანსპორტის განხრით,როცა მუნიციპალური ტრანსპორტი საერთოდ არა გვაქვს. ამ პროცესებიდან  ბიუჯეტის დანაზოგი 120 000 ლარამდე იქნება, ეს კი საკმაოდ სოლიდური თანხაა. რაც შეეხება, გენდერზე პასუხისმგებელი პირის შტატს, მერის პირველმა მოადგილემ აღნიშნა, რომ ამ უფლებამოსილებას კონკრეტული განყოფილება შეასრულებს და ცალკე შტატის არსებობა აუცილებლობას არ წარმოადგენს, სოციალური სამსახური კი განყოფილების სახით დარჩება. ვინაიდან დღეის მდგომარეობით, არ არსებობს სამუშაოთა აღწერილობები, რთული ხდება ფუნქციების განსაზღვრა. ივანე ბურდულმა საკრებულოს წევრებს განუმარტა, რომ რეორგანიზაციის აუცილებლობა გამოიწვია მერიაში არსებულმა დაუსაბუთებელმა, უფუნქციო და გაბერილმა შტატებმა, მაგალითად, შესყიდვების განყოფილების შესამცირებელი საშტატო ერთეულის მიერ შესრულებული არც ერთი წერილი ერთიან ელექტრონულ სისტემაში არ ფიქსირდება, მერია შეეცდება უმოკლეს ვადაში შექმნას და განსაზღვროს რეორგანიზირებული სტრუქტურის სამუშაოთა აღწერილობები. რაც შეეხება,ჯანდაცვის, სოციალური მომსახურების და ბავშვთა უფლებების დაცვის მხარდაჭერის განყოფილებას დასახელებაში ემატება სიტყვა ,,დევნილთა" და სათაური ჩამოყალიბდება შემდეგი სახით - ჯანდაცვის, სოციალური მომსახურების, დევნილთა და ბავშვთა უფლებების დაცვის მხარდაჭერის განყოფილება. აღსანიშნავია, რომ ფუნქციურად დევნილთა საკითხებს ისედაც მოიცავდა ეს განყოფილება და მხოლოდ განყოფილების დასახელებაში ხდება ამის ასახვა. კულტურისა და სოციალური დაცვის სამსახურს ემატება ერთი, ახალგაზრდულ საქმეთა, სპორტის და ტურიზმის განყოფილება. ჯამში ეს სამსახური მოიცავს სამ განყოფილებას;
ა) ჯანდაცვის, სოციალური მომსახურების, დევნილთა და ბავშვთა უფლებების დაცვის მხარდაჭერის განყოფილება;
ბ) კულტურის, განათლებისა და ძეგლთა დაცვის განყოფილება;
გ) ახალგაზრდულ საქმეთა, სპორტის და ტურიზმის განყოფილება.
აღნიშნული ცვლილება განპირობებულია ახალგაზრდულ საქმეთა სპორტის და ტურიზმის პრიორიტეტულობიდან გამომდინარე. ფუნქციები გამოიყო კულტურის, განათლებისა და ძეგლთა დაცვის განყოფილებიდან და გაძლიერდა ახალგაზრდულ საქმეთა, სპორტის და ტურიზმის მიმართლებები. ივანე ბურდულმა აღნიშნა, რომ განყოფილების არსებობა არ ნიშნავს ფუნქციების ზედმიწევნით შესრულებას,ამდენი განყოფილების არსებობა არ არის აუცილებელი, ამდენი ბიუროკრატია მერიისთვის მიუღებელია. ამასთან, საუბარში ხაზი გაუსვა იმას, რომ გაძლიერებულია ბავშვთა უფლებების დაცვის მიმართულებით არსებული მეორადი სტრუქტურული ერთეულის უფლება-მოვალეობები. რეორგანიზაცია აღარ შეეხება ინფორმაციული უზრუნველყოფისა და საზოგადოებასთან ურთიერთობის განყოფილებას, მისი ფუნქციები არ გადავა სხვა განყოფილებაში და იგი დარჩება ცალკე განყოფილებად. გადაწყვეტილებები სტრუქტურის ასეთი სახით ჩამოყალიბებაზე მერიამ მიიღო სამუშაო პროცესების შესაწავლისა და განხილვის საფუძველზე. 
  მუნიციპალიტეტის მერის მოადგილე თამარ ბელქანიამ რეორგანიზაციასთან დაკავშირებით აღნიშნა, რომ  წალენჯიხის მუნიციპალიტეტში კადრებზეა მორგებული სამსახურები, დასაქმებულები  წლობით არ დადიან და არც იციან რა პოზიციაზე მუშაობენ. ადამიანი, რომელიც მუშაობს სახელმწიფო უწყებაში უნდა დადიოდეს სამსახურში.  ამდენი თანხის ბიუჯეტიდან გაფლანგვა მიუღებელია. რეორგანიზაციის მიზანია გამოთავისუფლებული თანხა მოხმარდეს რაიონის განვითარებასა.
   საკრებულოს საფინანსო-საბიუჯეტო საკითხთა კომისიის თავმჯდომარემ ბაჩანა ქანთარიამ მომხსენებელს  კითხვით მიმართა, ხომ არ ჰქონდათ მონახაზი სად იქნებოდა მიმართული გამოთავისუფლებული თანხა და დარჩენილ ვაკანსიებზე რა წესით ჩატარდებოდა კონკურსი  და როგორ მოხდებოდა შერჩევა ვაკანსიებზე.
[bookmark: _GoBack]  საკრებულოს თავმჯდომარე კორნელი სალიამ საუბარში ხაზი გაუსვა იმას, რომ დარჩენილ ვაკანსიებზე კონკურსი ღიად და გამჭვირვალედ უნდა ჩატარდეს, კანონმდებლობის სრული დაცვით და ყველას უნდა შეეძლოს მონაწილეობის მიღება. რასაც, საკრებულოს თავმჯდომარის პირველი მოადგილე ავთანდილ გაბელია დაეთანხმა და აღნიშნა, რომ კონკურსი უნდა ჩატარდეს გამჭვირვალედ, გათავისუფლება არ უნდა მოხდეს პოლიტიკური ნიშნით.
  მერის პირველმა მოადგილემ ივანე ბურდულმა ზემოაღნიშნულზე განმარტა, რომ გამოთავისუფლებული თანხა (დაახლოებით 120 000 ლარი) მთლიანად გადანაწილდებოდა სკოლამდელი აღზრდის ბავშვთა კვების რაციონის გაზრდაზე და სათნოების სახლის ბენეფიციართა კვების გაუმჯობესებაზე, რაც შეეხება კონკურსს, აღნიშნა, რომ  აუცილებლად ჩატარდებოდა კანონის სრული დაცვით, იქნებოდა ღია, სადაც ყველას შეეძლება მონაწილეობის მიღება და იქნება გამჭვირვალე. 
   ფრაქცია „წალენჯიხა-საქართველოსთვის“ თავმჯდომარე გონერი კვარაცხელიამ მომხსენებლს და საკრებულოს წევრებს მიმართა, ბავშვთა უფლებების მხარდაჭერისა  და სოციალური დაცვის საკითხების მნიშვნელობიდან გამომდინარე კულტურისა და სოციალური დაცვის სამსახურის შემადგელობაში, ამ მიმართულებით 2 განყოფილების შექმნის თაობაზე, რაზეც სოციალური მომსახურების, ჯანმრთელობის დაცვისა და ბავშვთა უფლებების მხარდაჭერის სამსახურის უფროსმა მერაბ შონიამ აღნიშნა, რომ რეორგანიზირებული სამსახურის დებულების პროექტით  წარმოდგენილ განყოფილებაში ერთი საშტატო ერთეულის დამატებაც საკმარისი იქნებოდა, რაზეც გონერ კვარცხელიამ წამოაყენა წინადადება ჯანდაცვის, სოციალური მომსახურების, დევნილთა და ბავშვთა უფლებების დაცვის მხარდაჭერის განყოფილებაში ერთი საშტატო ერთეულის დამატების თაობაზე.
   ამით მერიის რეორგანიზაციასთან დაკავშირებული საკრებულოს დადგენილებების პროექტების თაობაზე  დებატები დამთავრდა.
საკრებულოს თავმჯდომარემ კორნელი სალიამ გამოაცხადა კენჭისყრა განხილულ სამართლებრივ აქტებთან დაკავშირებით. კენჭისყრამდე განხორციელდა საკრებულოს დამსწრე წევრთა რეგისტრაცია. ხელახლა რეგისტრაცია გაიარა საკრებულოს 24-მა წევრმა.
  საკრებულოს თავმჯდომარე  კორნელი სალიამ კენჭისყრაზე დააყენა:
1.) ,,წალენჯიხის მუნიციპალიტეტის მერიის დებულების დამტკიცების შესახებ“ წალენჯიხის მუნიციპალიტეტის საკრებულოს 2017 წლის 10 ნოემბრის №39 დადგენილებაში ცვლილების შეტანის თაობაზე” დადგენილების პროექტი
          
    ღია კენჭისყრით,   (მომხრე 14 დეპუტატი  (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)  მიღებულ იქნა შესაბამისი დადგენილება (N17). (კენჭისყრის დაწყებამდე სხდომა დატოვა საკრებულოს წევრმა ბესიკ ფარცვანიამ).
2.) „წალენჯიხის მუნიციპალიტეტის მერიის ადმინისტრაციული სამსახურის დებულების დამტკიცების შესახებ“ დადგენილების პროექტი
     ღია კენჭისყრით,  (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი დადგენილება (N18)

3.) „წალენჯიხის მუნიციპალიტეტის მერიის ეკონომიკისა და ინფრასტრუქტურის განვითარების სამსახურის დებულების  დამტკიცების  შესახებ“ დადგენილების პროექტი
     ღია კენჭისყრით, (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი დადგენილება (N19)

4.) „ წალენჯიხის მუნიციპალიტეტის მერიის ზედამხედველობის სამსახურის დებულების  დამტკიცების შესახებ“ დადგენილების პროექტი
     ღია კენჭისყრით, (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი დადგენილება (N20)

5.) „წალენჯიხის მუნიციპალიტეტის მერიის შიდა აუდიტის სამსახურის დებულების დამტკიცების შესახებ“ დადგენილების პროექტი
     ღია კენჭისყრით, (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი დადგენილება (N21)

6.) წალენჯიხის მუნიციპალიტეტის მერიის კულტურისა და სოციალური დაცვის სამსახურის დებულების დამტკიცების შესახებ            
     ღია კენჭისყრით,  (მომხრე 14 დეპუტატი (კორნელ სალია, ავთანდილ გაბელია, გიორგი დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი დადგენილება (N22)


     7.) „წალენჯიხის მუნიციპალიტეტის მერიის საშტატო ნუსხისა და წალენჯიხის 
  მუნიციპალიტეტის მერიის პოლიტიკური თანამდებობის პირთა, პროფესიულ საჯარო 
  მოხელეთა და ადმინისტრაციული ხელშეკრულებით დასაქმებულ პირთა თანამდებობრივი 
   სარგოების ოდენობების განსაზღვრის შესახებ“ დადგენილების პროექტი

  საკითხი წარმოადგინა წალენჯიხის მუნიციპალიტეტის მერის პირველმა მოადგილემ ივანე ბურდულმა.
   საკითხთან დაკავშირებით საკრებულოს წევრებს განსხვავებული აზრი არ დაუფიქსირებიათ, არ წამოუყენებიათ წინადადებები და შენიშვნები
   სხდომის თავმჯდომარე კორნელი სალიამ  დადგენილების პროექტი, საკრებულოს წევრი გონერი კვარაცხელიას შენიშვნის (ჯანდაცვის, სოციალური მომსახურების, დევნილთა და ბავშვთა უფლებების დაცვის მხარდაჭერის განყოფილებაში ერთი საშტატო ერთეულის დამატება) გათვალისწინებით, დააყენა კენჭისყრაზე.
          ღია კენჭისყრით, (მომხრე 14 დეპუტატი (კორნელ სალია, ავთანდილ გაბელია, გიორგი  
      დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა 
      ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ 
      კვარაცხელია), წინააღმდეგი 9 (ლევან მებონია,დარეჯან დადიანი,მაია მიქავა, თენგიზ ფიფია, 
      მანანა ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა 
      შესაბამისი დადგენილება (N23).

მერიის რეორგანიზაციასთან დაკავშირებული საკითხების კენჭისყრის შემდგომ, საკრებულო გადავიდა დღის წესრიგით გათვალისწინებული სხვა საკითხების განხილვაზე.

 
 მოისმინეს: 8 „წალენჯიხის მუნიციპალიტეტის საკრებულოსა და წალენჯიხის მუნიციპალიტეტის მერიის წარმომადგენლობითი ხარჯების დაფინანსებისა და ხარჯვის წესის შესახებ“.
          
   საკითხი წარმოადგინა წალენჯიხის მუნიციპალიტეტის საკრებულოს საფინანსო-საბიუჯეტო საკითხთა კომისიის თავმჯდომარემ ბაჩანა ქანთარიამ.
  საკრებულოს წევრმა თენგიზ ფიფიამ მომხსენებელს მიმართა კითხვით თუ რა თანხები იყო გამოყოფილი მერიისთვის და საკრებულოსთვის და რა VIP მომსახურებაზეა საუბარი?
  მომხსენებელმა ბაჩანა ქანთარიამ განმარტა, რომ საკითხი განხილულ და შესწავლილ იქნა კომისიის სხდომაზე. წესში თანხებზე არაა საუბარი, წარმოდგენილი დადგენილების პროექტში წარმომადგენლობითი ხარჯების ხარჯვის წესზეა საუბარი. რაც შეეხება ამ კუთხით გათვალისწინებულ თანხას, აღნიშნული, გაწერილი და ასახულია წალენჯიხის მუნიციპალიტეტის 2022 წლის ბიუჯეტში.
  საკრებულოს წევრმა თენგიზ ფიფიამ საკითხი მოუმზადებლად მიიჩნია, ამასთან აღნიშნა, რომ VIP მომსახურებაზე თანხის გახარჯვა არსებული სოციალური ფონის პირობებში სრულიად ზედმეტად მიაჩნია. 
  კენჭისყრის დაწყებამდე სხდომა დატოვა ფრაქცია „ქართული ოცნება - დემოკრატიული საქართველოსთვის“ თავმჯდომარემ მაია მიქავამ.
  საკითხთან დაკავშირებით საკრებულოს წევრებს სხვა განსხვავებული აზრი არ დაუფიქსირებიათ, არ წამოუყენებიათ წინადადებები და შენიშვნები
  სხდომის თავმჯდომარე კორნელი სალიამ  დადგენილების პროექტი, საკრებულოს წევრის თენგიზ ფიფიას შენიშვნის გათვალისწინებით (VIP მომსახურების ამოღება)  დააყენა კენჭისყრაზე.
       ღია კენჭისყრით, (მომხრე 14 დეპუტატი (კორნელ სალია, ავთანდილ გაბელია, გიორგი 
     დარსალია,თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა 
    ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ 
    კვარაცხელია), წინააღმდეგი 8 (ლევან მებონია,დარეჯან დადიანი, თენგიზ ფიფია, მანანა 
    ჭანია,ზაზა უბილავა,ნანა კეკუა, სოლომონ სარია, ნანა ლემონჯავა)   მიღებულ იქნა შესაბამისი 
    დადგენილება (N24).

მოისმინეს:9 წალენჯიხის მუნიციპალიტეტის გენდერული თანასწორობის საბჭოს 2022-2023 წლების სამოქმედო გეგმის დამტკიცების შესახებ

  საკითხი წარმოადგინა წალენჯიხის მუნიციპალიტეტის საკრებულოს თავმჯდომარემ კორნელი სალიამ. აღნიშნა, რომ საკითხი განხილულია კომისიის სხდომაზე და გათვალისწინებულ იქნა შენიშვნები.
  საკითხთან დაკავშირებით საკრებულოს წევრებს სხვა განსხვავებული აზრი არ დაუფიქსირებიათ, არ წამოუყენებიათ წინადადებები და შენიშვნები
კენჭისყრის დაწყებამდე სხდომა დატოვა საკრებულოს წევრმა თენგიზ ფიფიამ.
  სხდომის თავმჯდომარე კორნელი სალიამ განკარგულების პროექტი დააყენა კენჭისყრაზე.
       ღია კენჭისყრით, ერთხმად (მომხრე 21 დეპუტატი (კორნელ სალია, ავთანდილ გაბელია, გიორგი დარსალია, ლევან მებონია,დარეჯან დადიანი, მანანა ჭანია, ზაზა უბილავა,ნანა კეკუა, სოლომონ სარია, თემურ ქარდავა, ეკა სამუშია, ომარ ქარდავა, რაისა ჩანგელია, ირაკლი სალია, ნანა ქობალია, ბაჩანა ქანთარია, მამუკა მიქავა, დათო მესხია, რომან კვარაცხელია, გონერ კვარაცხელია, ნანა ლემონჯავა), წინააღმდეგი არცერთი)   მიღებულ იქნა შესაბამისი განკარგულება (N32).


ამით საკრებულოს სხდომამ მუშაობა დაასრულა.  სხდომა დასრულდა 1650 საათზე.

